
					Prawfddarllenwyd y dudalen hon
	
Wrth glywed eu Saes'neg hwy'n hyny o fan,

Ymron piso gan anhapusrwydd.



Ac yntau'r Stewart nid oedddim stayo,

Ond Come forth, what else ye Cymro?

Your land will be set for better prîs

Don't you be foolish fellow.



Ac ynteu'r hen Denant bron a diwno,

Heb wybod be' i'w ddweydyd, ond diodde 'i wawdio,

A begio ar un o wyr ei wlad,

Mewn tristwch, siarad trost.



Ac f'allai hwnw, 'r unfath a Haman,

Yn cymryd y tyddyn iddo'i hunan,

A'r dynan truan, gan ffalsder trwch,

Yn ei d'wllwch, raid fyn'd allan.



Ac felly dyna hwnw'n gorfod myned,

Wedi colli'i fywioliaeth iddo 'i hun a'i 'nifeiliad,

Ac fe allai y plant yn myn'd ar y plwy'.

Yn bwysau mwy ar denantiaid.



Dyna'r meistr a'i denant heb gael dim daioni,

Ond" codi'r Stewardiaid yn falch ac ystwrdi,

'D oes ryfedd beynydd yn y byd

Fod cymaint o lid a th'lodi.








ENTER GWIDDANES DLODI




	
Pwy sydd yma'n cadw i lol,

Fel gylfinir a'i glol fynu.



Tom. Pwy ydych chwithau, ai merch y gwr drwg,

A ga'dd yn y mwg ei magu?



Gwidd. Myfi ydyw'r wyddan sy'n gwneud i rai waeddi,

' Rwy'n gryfa trwy wledydd, fe'm gelwir i Tlodi.



Tom. Braidd na waeddwn i fy hun,

Wrth edrych fath un â thydi.



Gwidd. Myfi ydyw'r hynaf y'mhob trueni.

Fe'm ganwyd yn nyth y newyn a'r noethni,

Pan ddarfu i Adda lyngcu ei damaid

Myfi oedd y gyntaf a welodd ê â'i lygaid.



Ac fe i rhoed ef dan berygl na chae ddim bara,

Ond trwy chwys ei wyneb o'm hachos i yna,

		 Golygwyd y dudalen hon ddiwethaf ar 23 Awst 2022, am 17:45.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

